
Annotatsiya: Ushbu maqolamizda biz jamiyatning asosiy tayanchi bo‘lgan oilaning axloqiy 

masalalari bo‘yicha fikr yuritganmiz. Oila muqaddas dargoh ekanligi, undagi tarbiya  axloq 

asosida berilishi haqida fikr yuritilgan. Islom dinida axloqli oila qanday bo‘lishi, Qur’onni 

Karim va Hadisi Sharifda oiladagi axloq masalalarini o‘rni qanday ekanligini yoritib 

o‘tganmiz. 

РОЛЬ НРАВСТВЕННОГО СЕМЕЙНОГО ВОСПИТАНИЯ В 

ОБЕСПЕЧЕНИИ УСТОЙЧИВОСТЬ ГРАЖДАНСКОГО 

ОБЩЕСТВА В УЗБЕКИСТАНЕ 
 

Аннотация: В данной статье мы обсуждаем нравственные вопросы семьи, которая 

является опорой общества. Считалось, что семья – это святое место и что ее воспитание 

должно быть основано на нравственности. Что такое нравственная семья в исламе и 

какова роль нравственных вопросов в семье в Коране и хадисах. 

 

Ключевые слова: семья, этика, общество, хадис Шариф, Конституция, воспитание, 

брак, нравственное воспитание, Молодое поколение, право, гражданин, гражданское 

общество. 

 

Tarix uchun 31 yillik davr juda qisqa fursat hisoblanadi. Biroq 31 yil (1991 – 2022 yillar) 

mobaynida jahon siyosiy maydonidagi yosh va navqiron davlat – O‘zbekiston Respublikasi 

asrlarga teng yo‘lni bosib o‘tdi. O‘zbekiston Respublikasining Birinchi Prezidenti Islom 

Abdug‘anievich Karimov boshchiligida O‘zbekistonda demokratik davlat va fuqarolar 

jamiyatini qurish hamda mamlakat xalq xo‘jaligini modernizatsiyalashga oid katta 

bunyodkorlik ishlari amalga oshirildi. Bugungi kunda O‘zbekiston Respublikasi faqat 

Markaziy Osiyo yoxud Mustaqil Davlatlar Hamdo‘stligida emas, balki Er yuzida ham o‘zining 

muayyan ovozi va so‘ziga ega bo‘lgan suveren davlatga aylandi. 

O‘zbekiston Respublikasining Birinchi Prezidenti Islom Abdug‘anievich Karimov 25 yil 

davomida mustaqil O‘zbekistonni boshqarib, ochiq fuqarolik jamiyati va bozor iqtisodiyotiga 

asoslangan huquqiy demokratik davlat qurishning chuqur o‘ylangan strategiyasini ishlab 

chiqdi va uni amalga oshirgan buyuk davlat arbobi sifatida mamlakatimizda va xalqaro 

maydonda yuksak obro‘-e’tibor qozondi. O‘zbekiston xalqi istiqlol yillarida erishilgan barcha 

olamshumul yutuqlar va natijalarni mamlakatimizning Birinchi Prezidenti nomi va faoliyati 

bilan uzviy bog‘liq deb biladi. Birinchi Prezidenti tashabbusi bilan 2016 yil tariximizga 

“Sog‘lom ona va bola yili” deb kirishi davlatimizning fuqarolik jamiyatda oila o‘zining 

mazmun mohiyati bilan alohida o‘rin tutishini ko‘ramiz. Oila – kishilar hayotining eng muhim 

qismi, fuqarolik jamiyatining tayanch nuqtasidir. Bu muqaddas maskanda inson dunyoga 

keladi, aynan mana shu erda u ma’naviy va axloqiy jihatdan kamol topadi. O‘zbekiston 

Respublikasi Birinchi Prezidenti Islom Karimov ta’kidlaganlaridek, “oila hayotning 

abadiyligini, avlodlarning davomiyligini ta’minlaydigan, muqaddas urf-odatlarimizni 

saqlaydigan, shu bilan birga, kelajak nasllar qanday inson bo‘lib etishishiga bevosita ta’sir 

ko‘rsatadigan tarbiya o‘chog‘i ekanini tan olishimiz darkor”[5, 400].  Kundalik turmushimizda 

shuni ko‘rsak bo‘ladiki, ya’ni oila inson zotini davom ettirishdek bo‘lgan ulug‘vor vazifani 

bajarish bilan odamning mehnat qobiliyatini tiklash va dam olish joyi, muhim tarbiyachi, 

bolalikning dastlabki yillarida inson shaxsi shu joyda vujudga keladi.  

Oila – bu jamiyatning tayanch ustuni. Oila institutini yanada mustahkamlash, bu borada olib 

borayotgan ishlarni yangi bosqichga ko‘tarish alohida ahamiyat kasb etadi. Oila mustahkamligi 

– bu jamiyat mustahkamligi va demak, davlat barqarorligining asosidir. Islom Karimov ta’biri 

bilan aytganda, “oila sog‘lom ekan – jamiyat mustahkam, jamiyat mustahkam ekan – mamlakat 

barqarordir”[6, 58]. Inson oilada dunyoga kelib voyaga etadi, jamiyatda o‘z o‘rniga, mavqeiga 

ega bo‘ladi. Oiladagi muhim sharoit, ota-onaning fazandiga bo‘lgan munosabatidan, uni oqil, 

dono qilib tabiyalashdan, hech charchamay uni kamoli uchun bor kuchini ayamasdan harakat 

qilib, bu har ota-onaning burchi, asosiy vazifasidir. Hozirgi fuqarolik jamiyatining huquqiy 

davlatni shakllantirishda qatnashishi bilan birga shu jamiyatda yashaydi va undan bahra oladi. 

Yosh avlodni har tomonlama ma’naviy-ma’rifiy, iqtisodiy, huquqiy jihatdan barkamol 

ekanlagi davlatimzning gullab-yashnashi uchun qurilayotgan fuqarolik jamiyatining tabiatiga 

mos keladigan, uning xususiyatlarini o‘zida mukammal aks ettirayotgan oila barpo etish uchun 

zarurdir. Islom Karimovning “Yuksak ma’naviyat – engilmas kuch” asarida “Insonning eng 

sof va pok tuyg‘ularini, ilk hayotiy tushuncha va tasavurlari birinchi galda oila bag‘rida 

shakllanadi. Boshlang‘ich xarakterini belgilaydigan ma’naviy mezon va qarashlar, ahillik va 

ezgulik, oliyjanoblik va mexr-oqibat, or-nomus va andisha kabi muqaddas tushunchalarni 

poydevori oila sharoitida qaror topadi”[6, 28-29], - deb ta’kidlaydi. 

O‘zbekiston huquqiy demokratik davlat va fuqarolik jamiyati barpo etish yo‘lidan izchil 

rivojlanib bormoqda. Bu buyuk maqsadga erishish yo‘lida jamiyatning asosiy bo‘g‘ini bo‘lgan 

oila muhim o‘rin tutadi. Mamlakatimizda oila institutining rivojlanishi va jamiyatimizda 

oilaning kamol topishi yo‘lida asos bo‘ladigan mustahkam qonunchilik tizimi yaratilgan. 

Xususan, O‘zbekiston Respublikasi Konstitutsiyasining 63-moddasida quyidagi g‘oyat muhim 

yuridik norma belgilab qo‘yilgan: “Oila jamiyatning asosiy bo‘g‘inidir hamda jamiyat va 

davlat muhofazasida bo‘lish huquqiga ega”[1].  

Oila vatan ichidagi kichik vatan hisoblanadi. Nikoh - bu o‘zaro hurmat, muhabbat, ishonch 

asosiga qurilgan erkak va ayolning o‘zaro ittifoqidir, shuningdek oilaning asosi ham nikohdir.         

Oila bu yaqin insonlarni birgalikda yashaydigan, mehr-muhabbatini ulashadigan muqaddas 

dargohdir. Oilada ota-ona bilan farzandlar o‘rtasidagi, er-xotin o‘rtasidagi, qaynona-kelin 

o‘rtasidagi va qarindoshlar o‘rtasidagi munosabatlarni asosini axloq tashkil etadi. 

Oila jamiyatning asosiy bo‘g‘ini bo‘lib, u doimo jamit va davlatni muhofazasida bo‘lish 

huquqiga egadir. Shunga asoslanib biz oila jamiyatni birlamchi bo‘g‘ini ekanligini asosida 

shubhasiz aytishimiz mumkinki, u fuqarolik jamiyatining tayanch nuqtasi, barqaror va tinch 

tuzilmasidir. Ya’ni bu makonda inson dunyoga kelib, ma’nan va axloqan tarbiyalanadi. 

Axloq – arabcha so‘z bo‘lib, kishining tabiati, muomala, xulq-atvor, yurish-turish, tarbiya, 

adab, xatti-harakat odobi degan ma’nolarni anglatadi[2]. Axloq o‘z ichiga xulq va odobni 

qamrab oladi. Axloq ijtimoiy hayotdagi insonlarning yurush turishida, muomila madaniyatida, 

tabiatga bo‘lgan munosabatida o‘z aksini topadi. Axloq yozilmagan qonundir, shuning uchun 

bu avvalo oilada bolalikdanoq farzandlar ongiga singdiriladi. Oilada axloq masalalari o‘zaro 

munosabatlarda farzandlarga berilayotgan tarbiyada o‘z aksini topadi. Avvalo, axloqqa ta’rif 

beradigan bo‘lsak “Axloq-jamiyat, zamon ba’zan insoniyat tarixi uchun namuna bo‘la oladigan 

umumbashariy ahamiyatga ega ijobiy xatti-harakatlar yig‘indisi, insoniy kamolot darajasini 

belgilovchi ma’naviy hodisa”[3]. Axloq tarbiya bilan uzviy bog‘liq hisoblanib, bular bir-birini 

taqazo etadi. Tarbiyaning asosi axloqdir. “Axloqiy tarbiya – odam axloqini kamolga etkazish 

demakdir, ya’ni odamni shunday tarbiya qilish kerakki, fe’li va amali o‘ziga ham boshqalarga 

ham foydali va manfaat keltiradigan bo‘lsin”[3]. Ota-onaga hurmat ko‘rsatish, ularni e’zozlash 

ham axloqning bir ko‘rinishini namoyon etadi. Oilada asosan farzandlar onadan tarbiya 

oladilar. Onadagi aksariyat axloqiy fazilatlar farzandlarga ham o‘tadilar. Bu esa Sharq xotin-

qizlariga xos yuksak axloqiy fazilatlarda ko‘rinadi. Xalqimiz o‘zining ko‘p ming yillik tarixiy 

jarayonida oila xususida milliy-mafkuraviy tarbiyani shakllantirgan. Oilada otaning shaxsiy 

ibrati, onaning mehri orqali turmush zahmatlarini engishda, farzandlarini tarbiyali bo‘lishida 

mustahkam tayanch bo‘la olishgan. 

Inson o‘zida bor bo‘lgan narsalarnigina boshqalarga ulasha oladi. Shunday ekan har bir 

oilaning asosini axloqiy tarbiya tashkil etib, oilaning har bir a’zosi shu axloqiy tarbiya bilan 

voyaga etqazilsagina, ularni ta’limida ham barchasi o‘z me’yorida bo‘ladi. Bunday shaxslar 

o‘z oilasiga, vataniga munosib, tom ma’noda inson degan sharafga loyiq bo‘ladi. Biz hozirdan 

o‘z farzandlarimizni axloqiy tarbiyasini mukammal darajada bera olsak, ertaga uni ta’lim 

olishida, hayotda o‘z o‘rnini topishiga zamin hozirlagan bo‘lamiz. Jadid ma’rifatparvarlaridan 

Abdurauf Fitrat tarbiyani uchga, ya’ni badan tarbiyasi, aqliy tarbiya va axloqiy tarbiyaga 

bo‘ladi. Bularni ichida eng muhimi etib, axloqiy tarbiyani oladi, chunki axloq aql va jismoniy 

kuchni nazoratchisi, yaxshilik va yomonliki ajratdigan, insonni o‘z nomiga munosib bo‘lishiga 

undovchi kuch hisoblanadi. 

Oila – muqaddas dargohdir. Unda kelajak avlod dunyoga keladi, tarbiya topadi, yaqin insonlar 

umrguzaronlik qiladi. Oilada axloq masalalariga e’tibor berishlik, barcha munosabatlarni 

axloqiy tarbiya asosida yaratish baxtli, totuv yashashga asos bo‘ladi. Hozirgi axborot 

texnologiyalar asrida o‘z ananalarimiz, qadriyatlarimiz asosida rivojlanish, o‘z milliyligimizni 

yo‘qotmagan holda yashash dolzarb masala bo‘lib qolmoqda. 

Oila deb atalmish qo‘rg‘onda avlodlar kamol topadi. Shuning uchun bu qurg‘onning 

mustahkam va barqaror bo‘lishiga erishish nafaqat ma’lum bir mamlakat doirasida, balki 

dunyo miqyosida ham muhim ahamiyat kasb etadi. Shu ma’noda masalaga e’tibor beriladigan 

bo‘lsa, dunyodagi yirik va nufuzli xalqaro tashkilot – Birlashgan Millatlar Tashkiloti 

(BMT)ning Bosh Assambleyasi 1994 yildan e’tiboran har yili 15 may kunini Xalqaro oila kuni 

sifatida nishonlashga qaror qilinganligini o‘zi katta ahamiyatga egadir. Mamlakatimizda har 

yili minglab nikohlar qayd qilinib, shu asosida oilalar vujudga kelmoqda. O‘zbekiston 

Respublikasi Birinchi siyosiy rahbari Islom Karimov “Eng muhim vazifa – xalqchil 

adolatparvar jamiyatni vujudga keltirish. Bu jamiyatni poydevori, eng avvalo, boy va badavlat, 

mehnat qadrini biladigan, ma’naviy sog‘lom va madaniy saviyasi baland minglab va millionlab 

oilalar tashkil etadi”[7, 14-15] - deb ta’kidlaydi. 

Shunday qilib, mamlakatimizda har bir oila va har bir insonning turmush farovonligini, 

fuqarolik totuvligini mustahkamlashga qaratilgan dasturiy maqsadlarga asoslanib ish olib 

borilmoqda. “Davlatimiz va jamiyatimizning barcha kuch va imkoniyatlarini safarbar etish, 

hech shubhasiz, bugungi kunda g‘oyat muhim va dolzarb ahamiyat kasb etadi”[8, 26]. 

